
GOUVÈNÈ CUOMO ANONSE DAT LIMIT POU JWENN ASISTANS POU KATASTWÒF NAN FEMA TE 

PWOLONJE 

Sitwayen nan trèz (13) konte ki nan deklarasyon an ka aplike pou asistans pou katastwòf nan FEMA 

jouk nan dat 13 avril 2013 

YGouvènè Andrew M. Cuomo te anonse dat limit pou sitwayen k ap viv nan youn nan trèz (13) konte ki 

deklare sinistre yo enskri pou asistans nan FEMA te pwolonje jouk nan dat 13 avril 2013. Dat limit anvan 

an se te 29 mas 2013. 

 

Asistans federal pou katastwòf pou moun ak fanmi yo kapab gen ladan lajan pou ede peye lwaye kay, 

reparasyon enpòtan nan kay, pèt byen pèsonèl, ak lòt bezwen serye ki asosye avèk katastwòf eki pa gen 

kouvèti asirans. Sitwayen ki nan konte sa yo kalifye pou asistans lan: Bronx, Kings, Nassau, New York, 

Richmond, Rockland, Westchester, Suffolk, Queens, Orange, Putnam, Sullivan ak Ulster. 

 

Gouvènè Cuomo di konsa: “Kòm sizyèm mwa anivèsè Sipè-Ouragan Sandy ap pwoche, anpil Nouyòkè ki 

afekte nan Ouragan Sandy toujou nan nesesite epi yo dwe gen jwenn èd ak resous nan katastwòf pou 

ede yo retounen nan aktivite yo." “Pwolongasyon FEMA a pral bay rezidan viktim yo plis tan pou jwenn 

èd pou rekonstwi rapidman.” 

 

Demann eta te gen ladann tou yon pwolongasyon 14 jou pou moun ak biznis aplike nan Small Business 

Administration pou jweenn prè ak to enterè pi ba. 

 

Moun yo kapab enskri sou entènèt nan sitwèb www.disasterassistance.gov [2] oswa nan telefòn 

entèlijan yo oswa nan tablèt enfòmatik yo nan sitwèb m.fema.gov. 

 

Aplikan yo ka rele 800-621-3362 oswa (TTY) 800-462-7585 tou. Aplikan ki itilize Relè 7-1-1 oswa Sèvis 

Relè Videyo (VRS) kapab rele 800-621-3362. Nimewo pou rele gratis la pral fonksyone apati 7 di maten. 

jiska 1 dimaten., sèt jou sou 7 jiskaske gen lòt anons. 

 

Nimewo pou rele gratis Sant Sèvis Kliyan Disaster SBA se: 800-659-2955 (TTY 800-877-8339). Ou ka 

jwenn èd tou si w voye yon email bay DisasterCustomerService@sba.gov [3] oswa si w ale sou sit 

www.sba.gov.  

Yon fason senp ak rapid pou ranpli yon aplikasyon SBA sou entènèt disponib sou: 

https://DisasterLoan.SBA.gov/ELA.  

 

Reprezantan FEMA ak SBA disponib pou reponn kesyon nan chak Sant Disaster Recovery. Pou jwenn 

sant recovery disaster ki pi pre a, itilize lokalizatè nan sitwèb www.FEMA.gov/disaster-recovery-centers 

oswa avèk yon tablèt oswa yon telefòn entèlijan, ale nan sitwèb m.fema.gov. 

 

Ou ka tou tèks “DRC” ak Zip Kòd ou nan 43362 (4FEMA). Paregzanp, si w tap viv nan Staten Island, tèks: 

DRC 10301. Ouben rele 800-621-3362 (TTY 800-462-7585). 

